
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
EKONOMIA SUSTAPENAREN, ENPLEGUAREN, MERKATARITZAREN ETA TURISMOAREN SAILA

Tokiko Gobernu Batzarrak 2023ko irailaren 8an hartutako erabakiaren laburpena. Erabaki horren 
bidez onetsi egin ziren “autonomoentzako txekeak” deritzon programako laguntzen deialdia 
eta oinarriak. 2023

BDNS (Identif.): 729386.

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artiku-
luetan ezarritakoaren arabera, deialdiaren laburpena argitaratzen da. Horren testu osoa datu 
base nazionalean aurki daiteke. Diru-laguntzak (https://www.infosubvenciones.es/bdnstrans/
GE/es/convocatoria/729386).

Dirulaguntzak emateari buruzko azaroaren 17ko 38/2003 Legearen 17.3.b eta 20.8.a artikulue-
tan aurreikusi-takoaren arabera, deialdiaren laburpena argitaratzen da; horren testu osoa Espai-
niako Dirulaguntzen Datu-base Nazionalean (http://www.pap.minhap.gob.es/bdnstrans/index) 
eta Vitoria-Gasteizko Udalaren webgunean (http://www.vitoria-gasteiz.org) kontsulta daitezke.

Lehena. Xedea

Oinarri hauen bidez, Vitoria-Gasteizen “autonomoentzako txekeak” deritzen laguntzak konku-
rrentzia sinplearen erregimenean emateko baldintzak arautuko dira; Gizarte Segurantzako 
langile autonomoen araubide berezian (LAAB) lehen alta ematea finantzatzeko xedea izango 
dute laguntzek, gutxienez urtebetez altan egon badira.

Itzuli beharrik gabeko dirulaguntzak izango dira laguntza ekonomikook.

Konkurrentzia sinplea baliatuko da laguntzak emateko prozedura gisa, sarrera-erregistroko 
ordena kon-tuan hartuz.

Bigarrena. Onuradunak

Honako hauek izan daitezke oinarri hauetan jasotako laguntzen onuradunak:

a) Irabazteko asmoz enpresa, lanbide edo artearen arloko ekonomia-jardueraren bat per
tsonalki eta zuzenean egin ohi duten pertsona fisikoak, norberaren kontura eta beste pertsona ba-
ten zuzendaritza- eta antolaketa-esparrutik kanpo, besteren konturako langileei lana eman ala ez.

b) Ondasun-erkidegoen eta sozietate zibilen kide diren pertsonak, baldin eta dirulaguntza 
beren izenean eskatzen badute, eta irabazteko asmoz pertsonalki eta zuzenean enpresa, lanbide 
edo artearen arloko ekonomia-jardueraren bat egin ohi badute, norberaren kontura eta beste 
pertsona baten zuzendaritza- eta antolaketa-esparrutik kanpo, besteren konturako langileei 
lana eman ala ez.

Dirulaguntza honen eremutik kanpo geratuko dira:

— Laguntzen duten senitartekoak, urriaren 30eko 8/2015 Legegintzako Errege Dekretuaren 
bidez onartutako Gizarte Segurantzaren Lege Orokorraren testu bateginaren 12. artikuluan 
arautuak.

— Merkataritza-sozietate, lan-sozietate eta kooperatibetako bazkideak eta horietan zuzen-
daritza- edo kudeatzaile-lanak egiten dituzten pertsonak.

https://www.infosubvenciones.es/bdnstrans/GE/es/convocatoria/729386
https://www.infosubvenciones.es/bdnstrans/GE/es/convocatoria/729386
http://www.vitoria-gasteiz.org

— Jarduera-aniztasuneko egoeran dauden langile autonomoak (Gizarte Segurantzaren 
sistemako bi araubide edo gehiagotan alta emanda daudenak).

Onuradunek betekizun hauek bete beharko dituzte:

a. LAABen alta eman zuteneko egunetik Vitoria-Gasteizko udalerrian erroldatuta egotea.

b. LAABen alta lehenengo aldiz 2022ko ekainaren 30 baino geroago eman izana.

c. Alta LAABen indarrean egotea, eta alta emanda egon izana, etenik gabe, 12 hilabetez 
gutxienez, lehenengo altaren egunetik.

d. Langile autonomoek garatzen duten jarduerari dagokion EJZren epigrafean eman beharko 
dute alta LAABen, eta etenik gabe alta emanda jarraitu. Ondasun-erkidegoen edo sozietate 
zibilen kide diren pertsonen kasuan, betekizun bera bete beharko da.

e. Betebehar fiskalak beteta edukitzea Foru Ogasunarekin, Gizarte Segurantzarekin eta Vitoria- 
Gasteizko Udalarekin. Eskabidea aurkezten denean ez ezik, dirulaguntza-eskabidea tramitatzeko 
prozesu osoan ere bete beharko da betekizun hori (dirulaguntza ematen, obligazioa onartzen 
nahiz ordaintzen denean).

f. Administrazio-bidean edo bide penalean zigortua eta laguntza publikoak eskuratzeko auke-
ratik apartatua ez egotea, ezta horretarako ezgaitzen duen inongo legezko debekuren menpe ere, 
Gizon eta Emakumeen Berdintasunerako otsailaren 18ko 4/2005 Legearen edo Emakume eta 
Gizonen arteko Benetako Berdintasun Eragingarrirako martxoaren 22ko 3/2007 Lege Organikoaren 
arabera sexu-arrazoiengatiko diskriminaziotzat jotzen diren egintzen ondorio direnak barne.

g. Dirulaguntzei buruzko azaroaren 17ko 38/2003 Lege Orokorraren 13. artikuluko 2. eta 3. 
aparta-tuetan dirulaguntzen onuradun izan ahal izateko jasotako gainerako debekuetako batean 
ere ez egotea.

Hirugarrena. Eskabideak aurkezteko epea

ALHAOn argitaratzen diren egunaren biharamunean jarriko dira indarrean oinarri hauek 
aldez aurretik Dirulaguntzen Datu-base Nazionalean laburpen-iragarkia argitaratuko da.

Vitoria-Gasteiz, 2 de octubre de 2023

Ekonomia Sustapenaren, Enpleguaren, Merkataritzaren eta 
Turismoaren Saileko Administrazio Zerbitzuko burua
UXUE ZANGITU APERRIBAI

